
Redakteursbrief

Maats

it is darem snaaks dat 'n mens makliker

die verkeerde as die regte raaksien! Een
Sondag, terwyl ek in Christiana is en net op
pad terug huis toe, na Bloemhof toe, lui my
foon. Die alarm-mense. Ons huis se alarm het
afgegaan. Ek is 50 kilometer van die huis af.
Die alarm-mense het nie 'n reaksiemag nie.

Ek bel gou my buurman wat altyd ons huis
oppas. Nee — hy het gaan kuier en is meer as
100 kilometer weg. Al die bure is weg.

In 2012 het hulle by ons huis ingebreek en
baie goed gesteel — ook goed wat geen geld
kan koop nie — soos erfstukke en die inligting
op my rekenaar.

Nou ry ek huis toe. Is daar weer ingebreek?
Wat van my honde? Leef hulle nog? Nou
dink ek: My rekenaar is vasgesluit, maar my
“‘externals” nie. My “laptop” ook nie. Gelukkig
is die TV oud en swaar — hulle sal hom nie
steel nie.

Wat kan hulle nog steel? Hoeveel skade is
aan die huis aangerig? Wat is gebreek?

As hulle ingebreek het, en die polisie

moet kom — hoe lank gaan ons wag vir die
vingerafdruk-mense? Dan
weer al die moeilikheid met
die assuransie. En nog
niemand is gevang oor die
inbraak in 2012 nie.

Wat doen die polisie?

Maats, hoe verder ek ry, hoe kwater word ek.
Sé nou die inbrekers is nog in die huis? Wat
maak ek? Ek is sommer lus en draai hulle
nekke om!

Toe ons by die huis aankom, is ek so
opgewerk en kwaad, ek het sommer al 10
gebooie oortree! Sluit die huis oop. Dis stil.
Kyk gou watter sone se alarm het afgegaan.
Ons slaapkamer! Storm in! Daar sit een van
die kwikkies wat op die stoep uitgebroei het.
Hy het deur die venster ingevlieg en die alarm
afgesit.

Sjoe — toe voel ek vreeslik sleg! Ek besef
net wat die Here sé, is so waar: “Die mens
se gedagtes is sleg” (Matt. 9:4). Van nature
geneig om te haat!

Ek moes op my knieé gaan en die Here om
verskoning vra. Dan moet ek ook leer uit my
foute!

* Moenie dink wat gebeur het as jy nie weet
wat gebeur het nie!

* Moenie dink wat gaan iemand sé en
kwaad word vir wat jy dink nie.

* Luister en kyk.

* Dink voor jy verkeerd dink.

So moet ons altyd uit ons foute iets leer.
Ons moet nie dieselfde verkeerde ding weer
verkeerd doen nie. Gelukkig is die Here se
genade groter as ons sonde.

Tot volgende keer!



JaKobuS ¥ — bLOKKieSraaiSeL

Maats
oe ek hierdie blokkiesraaisel opstel, het ek maar net weer besef: die Woord van die Here is so
duidelik — ons het nie 'n verskoning om verkeerd te doen nie. Ek gee maar weer lyne waar julle
die antwoorde moet inskryf — en dit soek in die Woordsoek. Die oplossing is op bladsy 12.

Dwars

Leidrade

Blydskap moet hierin verander

Vrolikheid moet hierin verander

Jakobus wonder of die stryd in die gemeente nie van hierdie begeertes kom nie

Huigelaars moet dit met hulle harte doen

Daar is net Een — Hy het mag om te red

Sondaars moet dit met hulle hande doen

Staan die duiwel teé en hy doen dit

As jy 'n vriend van die wéreld wil wees, is jy dit van God

So voel julle oor 'n ander man se goed

Dit sal met jou gebeur as jy jou aan die Here onderwerp

Wat jy doen as jy weet wat die regte ding is om te doen en dit nie doen nie

Julle kry nie, omdat julle dit nie doen nie

God gee aan hulle genade

Daar is net Een — Hy het mag om te red

God weerstaan hulle

Dit is die mens — hy verskyn en verdwyn

So noem Jakobus mense wat vriendskap met die wéreld het

Dit is verkeerd

Moenie dit van mekaar praat nie

Dit wil jy maak as jy sake doen

Jakobus wonder waar dit vandaan kom

Dit wil julle pleeg as julle nie dinge kry nie

JaKobuS 4 — WoordSoek

Ekis in Elc 1S my N tk haal Water is
water hele lewe asem i reoy rondowm
peborel i water! water! my!

Vervavug viou die woord "water" wet "genade”.
God se kinders word in die gevade gebore, leef uit gevade,
ev is altyd emrivg deur God se genadel

BLOKKIESRAAISEL N

MEMS@. VAN DIE KRUISIGING

Dié blokkiesraaisel het die name van mense wat in die Evangelies genoem word tydens die kruisiging
se gebeure. Voltooi dit aan die hand van Matteus, Lukas en Johannes.

10

DWARS

4. Die dissipel wat Jesus verloén (Johannes 18:15).

5. Die profeet wat verkondig het van die dertig silwermuntstukke wat die verraaier kry (Matteus 27:9).
7. Die gevangene wat losgelaat word (Matteus 27:21).

9. Die soldaat wat se oor afgekap word (Johannes 18:10).

10. Die skoonvader van die hoépriester (Johannes 18:13).

AF

1. Naam van Jesus se verraaier (Matteus 26:47-48).

2. Man uit wie se magsgebied Jesus kom (Lukas 23:6-7).

3. Man van Sirene wat die kruis help dra (Matteus 27:32).

4. Die goewerneur wat Jesus verhoor het (Johannes 18:28-29).

5. Man van Arimatea wat Jesus se liggaam geneem het om Hom te begrawe (Matteus 27:57).
6. Aanspreekvorm vir Jesus (Matteus 26:49).

8. Die hoépriester wat Jesus verhoor (Johannes 18:13).

I Uitgegee deur die Deputate Jeugsorg I, v/ wvw.gkjeug.co.za [HEEENN

PAASFEES

® —
ONTRAFEL DIE WOORDE!, i

Lees die verhaal van Jesus se kruisiging in Matteus 27 tot 28 en
ontrafel dié sinsnedes:

1. TIDEGR WURKKETTSNIESMLU
2. LUENKSIDOG AMN

3. ERSP MNATLE

4, SSUEJ SBAABARB

5. OMSNI VAN SNEIRE

6. SJUSE RSHTCUSI

7.NIOKNG AVN IDE DJOE

8. WARAMO ETH U YM EVLTAAR?
9. WGOPKEE IUT IDE ODOD

10. SNOIPTU PLTSIAU

11. AREVARI DERU SUDAJ

12. SUKIGERGI YB TGGOALO

13. EID UNSE NVA ODG

14. OJFSE VNA IARAAMTE

15. GEIVELIB EID RAFG

Op hierdie dag in Junie

Die
warmlugballon

Een van my spesiaalste herinne-
ringe is die keer toe ek op my
verjaardag ’n warmlugballon-vlug
oor die Magaliesberg-area meege-
maak het. Wat ’'n ervaring! Die
doodse stilte daarbo, soos mens
stadig deur die lug sweef en na die
ballon se skaduwee oor die pragtige
landskap kyk, sal my altyd bybly. Dit
het my toe laat wonder wanneer die
eerste lugballon die lug in gestuur is

Die moderne era van vlug het 236
jaar gelede, op 4 Junie 1783, vlam
gevat (letterlik!) toe twee broers
hulle vitvinding, die warmlugballon,
voor ’n skare in Annonay, Frankryk,
bekendgestel het. Joseph-Michael en
Jacques-Etienne Montgolfier, voor-
spoedige papiervervaardigers, het
begin eksperimenteer met ligter-as-
lug-toestelle nadat hulle opgemerk
het dat verhitte lug, wat direk in 'n
papier- of materiaalsak vloei, die sak
laat opstyg. Na verskeie suksesvolle
toetse het hulle besluit om 'n open-
bare demonstrasie te doen. Die
Montgolfier-broers het 'n ballon van
sy gemaak, 10 meter in deursnee, dit
uitgevoer met papier en vanaf die
markplein geloods — daar was geen
persone aan boord nie. Die ballon
het 1 600 tot 2 000 meter die lug in
gestyg, 10 minute lank daarbo gebly
en ongeveer twee kilometer ver ge-
reis.

Stories van hulle sukses het vin-
nig versprei, en ‘'n demonstrasie vir
die koning is beplan. Vir hierdie
vlug het die broers die hulp van

32

Tannie Maryke

Jean-Baptiste Réveillion, 'n suksesvolle muurpapiervervaardiger, ingeroep.
Hulle het ’n ballon van tafsy (’n baie fyn materiaal) gemaak, sowat 9 meter
in deursnee, en dit bedek met 'n vernis van aluin (’n sametrekkende stof wat
destyds veral in verwery gebruik is) om dit brandbestand te maak. Réveillion se
invloed was duidelik, omdat die ballon met goue patrone, sterretekens en sonne
versier is — simbole van koning Louis XVI.

Na vele suksesvolle vlugte is daar gewonder of mense in ’n lugballon ver-
voer sou kon word, maar daar was kommer oor die gevolge van ho¢ hoogtes op
lewende wesens. Die koning het toe eers ’'n toets met gevangenes voorgestel,
maar die Montgolfiers het in plaas daarvan 'n mandjie onder die ballon vas-
gemaak wat ’n skaap, 'n eend en 'n hoenderhaan ingehad het! Die ballon en sy
vreemde passasiers het op 19 September 1783 opgestyg. Die vlug het agt mi-
nute geduur en is deur koning Louis X VI, Marie Antoinette en ’n skare van 130
000 toegejuig. Die ballon het sowat 3,2 km gevlieg en veilig geland.

Die Montgolfiers se volgende stap was om ’n mens in die mandjie te plaas.
Op 15 Oktober 1783 het hulle ’n ballon geloods met Jean-Francois Pilatre de
Rozier, 'n onderwyser van chemie en fisika, aan boord. Hy het vir byna vier
minute in die lug gebly. Ongeveer 'n maand later het Pilatre de Rozier en die
Marquis d’Arlandes, 'n Franse militére offisier, 'n lugballonrit onderneem
vanaf die middel van Parys na die voorstede (ongeveer 9,5 km ver) en die af-
stand in 25 minute afgelé. Op 19 Januarie 1784 in Lyon, Frankryk, het ’n groot
ballon wat deur die Montgolfiers gebou is, sewe passasiers so hoog as 914
meter die lug in gedra. Die sukses van die Montgolfier-broers het omtrént ’n
sensasie veroorsaak!

Die Montgolfiers het destyds geglo dat hulle *n nuwe gas (wat hulle Montgol-
fier-gas genoem het) ontdek het, wat ligter as lug was en wat die ballonne laat
opstyg het. Maar eintlik was die gas net gewone lug wat ligter word en opstyg
wanneer dit verhit word. Die ballon styg dus op omdat die warm lug binne die
ballon ligter en minder dig is as die omringende lug wat teen die onderkant
van die ballon stoot. Die beperkinge van die gebruik van lug is gou besef, want
sodra die lug begin afkoel het, moes die ballon weer aarde toe daal. Ook, om
die brander aanhoudend te laat brand, het die gevaar van vonke, wat die ballon
aan die brand kon steek, ingehou.

Ander middele is oorweeg, en minder as twee weke na die eerste vlug het
Jacques Alexandre Cesar Charles ’n ballon met waterstof geloods. Met hierdie
en ander vorderinge is ballonvaart toe stewig gevestig. Daarom kan ons vandag
nog op lugballonritte gaan en van die spesiaalste herinneringe maak.

Jy sal egter eers jou spaarvarkie leeg moet skud, want *n lugballonrit is nie
goedkoop nie. Miskien is dit iets wat jy op jou wenslys kan sit vir jou 21ste
verjaardag ... 8V

